
Қазақстан Республикасының Бірінші Президенті күніне арналған «Сейфуллин оқулары – 9: жоғарғы
білім және ғылым дамуындағы жаңа бағыт» атты Республикалық ғылыми-теориялық конференция
материалдары = Материалы Республиканской научно- теоретической конференции «Сейфуллинские
чтения – 9: новый вектор развития высшего образования и науки» посвященная дню Первого
Президента Республики Казахстан. – 2013. – Т.1, ч.2 – Б. 266-267

АЩЫКӨЛ МЕН ҚҰМКӨЛ КӨЛДЕРІНДЕГІ ЗООПЛАНКТОН
САНЫНЫҢ ҚАТЫНАСЫ

Жапарова Ә.Т.

Суқоймалардың табиғи азықтық қоры - суқойманың балық өнімділігінің
басты критерилері болып табылады.

Ақмола облысының территориясында балық өсіру суқоймаларының
ауданы 100 мың га-дан асады. Соның ішінде Ащыкөл көлінің ауданы 347 га-ды
құрайды. Максимальды тереңдігі 3,3м, орташа 1,1м. Суы аздап тұзды. Су
температурасы 210С. Топырағы сазды. Шөптің өсуі орташа. Түсі бойынша су
жасылдау. Мөлдірлігі 1-1,2м.

Зоопланктондардан циклоп, D. Longispina шаяны, Nauplii, Cyclops,
Diaptomus копеподты кезеңді циклоптары және зымырақтардың бір түрі
көрсетілген. Көбінесе ескекаяқты шаяндар бар 55,9%. Жағалаудан 10-25 м
қашықтықтың тереңдігінде зоопланктондардың көбінесе дафния, хидорус және
басқалар кездеседі. Көлдің жалпы акваториясы бойынша мөлдірлігі сақталады.
Зоопланктондардың жалпы орташа құрамы 2056,7 мың.дана/м3 биосалмағымен
41,07г/м3 - бұл көрсеткіштер басқа зерттелген суқоймалармен салыстырғанда
жоғары болып есептеледі. Ол дегеніміз бұл көлдің азықтық қорының
жоғарылығын дәлелдейді.

Құмкөл көлінің ауданы 624 га-ды құрайды. Көлдің суы ағымсыз, 2 метрлі
тереңдікті алып жатқан шағын сулы, оңтүстік-шығыс жағалауында су үсті және
топыраққа көмілген өсімдіктер өскен, көл жағалауынан есептегенде 50 метрдей
жерді алып жатыр. Суы жасылдау түсті, мөлдірлігі 1м-ге дейін. Көлдің түбі
құмды-сазды. Зерттеу жүргізген күні судың температурасы 190С-ты көрсетті.

Құмкөл көлінің жалпы акваториясы бойынша зоопланктондардың
сипаттамасы үшін үш сынама өңделіп алынған, ол әртүрлі станциялар есебі
бойынша алынды. Көлде зоопланктондардың түрлік құрамы кедей - 7 таксон.
Жағалаудан 5-6 метр қашықтықта 2м-лік тереңдіктен 2 түрлі ескекаяқтылар, 3
түрлі талшықмұртты шаяндар (Daphnia longispina) және 2 түрлі зымырақтар
(Asplanchna priodonta. Keratella quadrata) анықталды. Жалпы саны 2051,7
мың/м3, биосалмағы 41,3 г/м3 немесе организмдердің жалпы санының 55,12%.
Бұл көл зоопланктондарға бай деп айтуға болады - 1334 дана/м.

Зоопланктондар Апштейн планктонды торымен 50 литр суды сығу
әдісімен алынды. Организмдердің иденсификациясы әйгілі анықтауыштармен
жүргізілді. Сынаманың сандық өңделуі қазіргі заманға сай әдістермен микроскоп
арқылы санау әдісімен жүргізілді.

